


















DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Juan Carlos López Seijas, secretario en funcións do  Xurado Provincial de Montes Veciñais en Man

Común de Lugo,                                  

CERTIFICO:

Que  na  sesión  celebrada  polo  xurado  provincial  o  día  14  de  xuño  de  2018,  figura  

o seguinte acordo: 

Monte TOXIZA,  BRAÑA, PENA DO BOI E POMBEIRO (expediente 17/79),  pertencente aos
veciños da parroquia de FIGUEIRAS, no termo municipal de MONDOÑEDO e clasificado con
data 26 de novembro de 1979. Con data 5 de decembro de 2017, recíbese escrito de Justo
Sánchez Fernández, actuando como presidente da comunidade, no que solicita a homologación
do  deslindamento  entre  o  monte  veciñal  e  predios  particulares,  que  foi  deslindado  no  seu
momento como monte de Utilidade Pública. Aporta documentación dixital e fotográfica elaborada
por  unha  empresa  contratada  pola  comunidade  a  partir  da  dixitalización  do  plano  do
amolloamento contrastado cos límites físicos existentes no terreo. Con data 15 de marzo de
2018, o servizo de montes elabora un informe-proposta de deslindamento parcial do monte (nº
93/17), que consta dunha memoria e da planimetría resultante. Na memoria consta que o monte
Pena do Boi e Pombeiro estaba incluído no catálogo de Utilidade pública co número 44 e foi
deslindado por resolución do Ministerio de Agricultura o 30 de xuño de 1956. A parte de Toxiza e
Braña non chegou a deslindarse. O amolloamento de Pena do Boi e Pombeiro foi aprobado con
data 8 de marzo de 1962 e publicado no BOP de Lugo o 14 de marzo de 1962, e estes planos
foron copiados e remitidos á comunidade de Figueiras para que procederan a referenciar  o
plano para realizar a proposta de delimitación do monte. Feitas as comprobacións e matizacións
pertinentes que constan na devandita memoria, o servizo de montes propón que o monte Pena
do  Boi  e  Pombeiro,  quede  definido  pola  cartografía  que  se  xunta,  resultando,  como
consecuencia dos axustes realizados, unha superficie de 293,02 ha, e quedando o conxunto do
monte Toxiza,  Braña, Pena do Boi e Pombeiro cunha superficie total de 1037 ha, estando a
parte de Toxiza e Braña pendente doutra proposta de deslindamento con particulares que se
deberá tramitar conforme ao disposto no artigo 54 e con outras comunidade de acordo co artigo
53  da  lei  7/2012  de  montes  de  Galicia.  En  vista  do  anterior,  o  xurado,  por  unanimidade,
ACORDA aceptando a proposta do Servizo de Montes,  homologar o deslindamento referido,
procedendo ás oportunas correccións no expediente de conformidade co informe do Servizo de
Montes.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

https://sede.xunta.gal/cve?idcve=MJZgHYzPr3




Lucía Belver Quiroga, secretaria do Xurado Provincial de Montes Veciñais en Man Común
de Lugo,     

CERTIFICO:

Que na sesión celebrada polo xurado provincial o día   17 de marzo de 2023, figura o
seguinte acordo: 

MVMC Toxiza, Braña, Pena do Boi e Pombeiro (exp. 17/79), pertencente aos veciños da
parroquia de Figueiras, no concello de Mondoñedo.

• O 20.12.2017 tivo entrada unha proposta, aprobada pola comunidade de Figueiras, de
deslindamento dunha liña do monte con propiedades particulares. O 11.7.2018 a dita
comunidade presentou unha proposta que mellora a anterior. 

• O 20.8.2018, o Servizo de Montes emitiu un informe favorable.
• O 27.9.2018 publicouse no DOG o anuncio polo que se fixo pública a proposta de

deslindamento e abriuse o prazo de alegacións para o expediente  2017_3DES. Así
mesmo o anuncio foi publicado no concello de Mondoñedo e na web da Consellería do
Medio Rural.

• Tralo  prazo  de  alegacións,  o  12.11.2018,  a  comunidade  de  Figueiras  presentou  un
escrito no que expoñen que manteñen a proposta inicial e solicitan que continúe a
tramitación do expediente.

• O 4.12.2018 o Servizo de Montes emite un informe favorable.
• O 21.12.2022 a comunidade de Figueiras presenta a proposta definitiva da liña de

deslindamento. Tras varios requirimentos, o 13.2.2023 tivo entrada a documentación
completa, requirida no artigo 54 da Lei 7/2012, de montes de Galicia. 

• O  3.3.2023,  o  Servizo  de  Montes  emitiu un  informe  no  que  se  especifican  as
modificacións que se producen como consecuencia do deslindamento. Segundo a nova
cartografía,  o monte de  Toxiza,  Braña,  Pena do Boi  e Pombeiro  pasa a ter una
superficie de 916,9 hectáreas.

De conformidade co disposto no artigo 54.3 da Lei 7/2012, no caso de informe favorable,
unha vez ratificado o deslindamento provisional pola asemblea xeral, darase traslado ao
xurado provincial dos acordos alcanzados, o xurado provincial de montes veciñais en man
común ditará resolución aprobatoria do deslindamento.

En vista  do anterior,  o  xurado,  por  unanimidade,  ACORDA aprobar o  deslindamento e
proceder a realizar as oportunas correccións no expediente, de conformidade co informe
elaborado polo Servizo de Montes.

Para que conste, expido este certificado co visto e prace da presidenta do xurado.
Lugo, data da sinatura electrónica

Visto e prace
A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

https://sede.xunta.gal/cve?idcve=vZ3zTQW2ChD2



